
ڤینۆس فایەق

ئ������ەو ململانێیەی وا لەنێ������وان ژن و پیاودا، لەوەتەی 
س������ەریهەڵداوە هەتا ئیس������تا یەكلانەبۆتەوە و یەكلاش 
نابێتەوە، چونك������ە ململانێیەكە لە واقیعدا لەس������ەر 
دەس������ەڵات )سیاسی و بەڕێوەبردن( و هێزی ئابووری 
دروس������تبووە. لەهەم������وو قۆناغ������ە مێژووییەكان������ی 
مرۆڤایەت������ی پیاتێپەڕیوە ئ������ەو ململانێ جەندەریەی 
نێ������وان ژن و پیاو هەر وەكوو خ������ۆی ماوە و بەڵكوو 
پەرەی سەندووە و لەهەندێ قۆناغیشدا شێوەی تری 

وەرگرتوە. 
ئەگەرچ������ی ل������ە قۆناغی كۆمەڵگای س������ەرەتاییدا 
ژن رۆڵ و پێگ������ەی ب������اڵای هەبوە، ب������ەڵام لەگەڵ 
پێش������كەوتنی كۆمەڵگا مرۆڤایەتیەكان و پەرەسەندن 
و پێش������كەوتنی هۆكانی بەرهەمهێنان وردە وردە ئەو 
ململانێیە سەریهەڵداوە كەهەتا ئێستاش هەر درێژەی 
هەیە. بەوش������ێوەیەی كە ژنی ملكەچی پرنسیپێكی 
نوێ كردوە لەسەر بنەمای دابەشكردنەوەی رۆڵەكان 
لەكۆمەڵ������گادا، كە ژن دەگێڕێتەوە ناو س������نوورێكی 
دیاریك������راوە و، لەئارام������ی و بەرقەراربوونی ژیانی 
خێزانی و پاراس������تنی ش������ەرەف بەرپرس دەبێت. بەو 
شێوەیەش ژن پێگەی ئابووری خۆی لەدەستدەدا، كە 
یەكەمین قۆناغ بوو بۆ لەدەستدانی پێگەی سیاسی 

و بەڕێوەبردن و بڕیاردان. 
لەگەڵ س������ەرهەڵدانی قۆناغ������ی دەرەبەگایەتی ئیتر 
پیاو توانی بەتەواوەتی دەسەڵاتی سیاسی و ئابووری 
بۆخۆی قۆرخ بكات. دوای ئەوەش بۆ زیاتر قایمكردنی 
پێگەی خۆی پیاو پەنای برد بۆ توندوتیژی لەدژی 
ژن و، قۆرخكردنی هەموو سەرچاوەكانی ئابووری و 
سەروەت و سامان و بەپیاوكردنی دەسەڵاتی سیاسی 
و بڕیاری سیاسی و ئیداری و، دواتر بێئیرادەكردنی 
ژن و سڕینەوەی هەموو خەسڵەتی مرۆڤایەتی لە ژن 
و زەوتكردنی هەموو ماف و ئازادیەكانی، بۆ ئەوەی 
توانای هیچ بەرهەڵستی و روبەڕوبوونەوەیەكی نەبێت. 
لەبەر ئەوەی روبەڕوبوونەوە و شۆڕش������كردن پێویستی 
بە هێزی ئابووری و توانای بەشداریكردنی سیاسی 
و توانای بڕیاردان و سووربوون لەسەر سەندنی ماف 

و ئازادیەكانی. 
لەم������ەوە لەوە تێدەگەین كە ململانێی نێوان ژن و پیاو 
ململانێیە لەسەر دەسەڵاتی سیاسی و ئابووری و قایل 
نەبوونی پیاو بە پرنس������یپی هاوبەشی لە بەڕێوەبردنی 
كۆمەڵ������گا و وڵات و ئابووری وڵات. قایل نەبوونی 
پیاو بە دابەشكردنی دەسەڵات لەنێوان هەردوو رەگەزدا 
لەس������ەر بنەمای شایس������تەیی و توانا و لێهاتوویی. 
هەربۆ ئەو مەبەستەش كۆششی بێ وچانی كردوە بۆ 
بەنێرینەكردنی یاساكان و بەنێرینەكردنی دەسەڵات و 

هەتا دواجار دینیشی وەكوو فاكتەرێكی ئایدیۆلۆژی 
خستۆتە خزمەتی ئەو پرنسیپەوە، بەمەبەستی ئەوەی 
دەسەڵاتی زیاتر لە رێگەی شەریعەتەوە بداتە دەست 
پیاو بۆ ئەوەی ژن هێن������دەی تر لە ژیانی كۆمەڵگا 
دوور بخاتەوە و یەكەمین هەنگاو چەس������پاندنی دین 
وەكوو بنەما بۆ یاس������ادانان بەبڕگەیەكی س������ەرەكی 

لەدەستووردا..
ئ������ەوەی دەمەوێت بیڵێم ئەوەیە هەمیش������ە ژنم وەكوو 
خاكێك������ی داگیركراو دێتە بەرچاو، كە دەبێت رۆژێك 
لە رۆژان لەرێگ������ەی شۆڕش������ێكی كۆمەڵایەتیەوە 
راپەڕێت، بەڵام بە یاری������دەی هێزی ئەو گەنجانەی 
كە لەباوەش������ی تەكنەلۆژیا و جیهانگیری لەدایكبوە 
و باوەڕی تەواوی بە یەكس������انی نێوان هەردوو رەگەز 
هەیە و، باوەڕی بەهەموو توانا و ئامادەگی هەیە و 

هیچ كێشەیەكی لەگەڵی نییە. 
لە كوردستانی ئێمەدا هەر لە سەردەمی شاخ و پێش 
س������ەردەمی شاخیش������ەوە ژن رۆڵی باڵا و ئازایانەی 
گێڕاوە، بەڵام هەمیش������ە وەكوو س������ەربازێكی ون و 
لەس������ێبەردا ماوەت������ەوە، چونكە ئەس������ڵەن ئەو حزبە 
سیاس������یانە ئەگەر پەیڕەو و پرۆگرامێكی جوانیشی 
هەبێ������ت، بەڵام هەمیش������ە بەنەف������ەس و عەقڵیەتی 
پیاوانە چووە بەڕێوە و بوونی ژن لەناو ئۆرگانەكانی 
حزبەكاندا هەمیشە لەپشتەوە و لە سێبەردابوون، بۆیە 
دوای راپەڕین و قۆناغی ئازادیش هێش������تا ئەو رۆڵە 
گرنگە بە شایس������تەیی و لێهاتووی خۆی نەدراوەتە 

ژن. 
ئ������ەوەی زۆر گرنگە بۆ ئەوەی ئەم واقیعە بگۆڕێت، 
یەكەم باوەڕبوون و ئیمانی پیاو بەدەس������تهەڵگرتن لە 
دەس������ەڵات و قایلبوون بە دابەشكردنی لەگەڵ ژندا. 
دوەم خودی ژن خۆی كە دەبێت باوەڕ بە توانای خۆی 
بهێنێت و هەڵگیرس������انی شۆڕش������ێكی كۆمەڵایەتی 
بە زەرورەت بزانێت و هەن������گاوی بۆ بنێت. هەڵبەتە 
چەندە سەختە خاڵی یەكەم بێتەدی، بەهەمان شێوەش 
سەختە خاڵی دوەم بێتەدی، چونكە هەر بە ئەزموون 
تاقیبۆتەوە كە زۆرجار كەمتەرخەمی ژن و قایلبوونی 
بە پلەبەندی دووەم لەدوای پیاوەوە و باوەڕنەبوونی بە 
تواناكانی و ماف و ئازادیەكانی وایكردوە دۆزەكەی 

لەو خاڵەی ئێستایدا چەقببەستێت. 
ب������اوەڕ و قەناعەتی تەواوم هەیە بەش������داری فیعلی 
و تەواوەت������ی ژن لە ژیانی سیاس������ی و بەڕێوەبردنی 
وڵاتدا دەبێتە س������ەرەتایەك بۆ لەناوبردنی حكومڕانی 
تاكڕەوی و شموولی پیاوانە و سەرهەڵدانی ئەزموونی 

دیموكراسیەتی راستەقینە. 
venusfaiq@gmail.com

ژن، خاكێكی داگیركراو

لەناو هۆڵ������ی زەماوەندو ش������ایی، ئەو خەڵكەی 
بەجلوبەرگی ئاڵوواڵاوە دەبینی كە لە ئاهەنگی 
حەزی  هەڵدەپەڕین،  كەیفشادانە  بووكێنییەكەیدا 
لێ ب������وو ئەمیش لە جێی خۆیەوە هەس������تێت و 
لەگەڵ زاوادا كە بیست و چوارساڵێك لە خۆی 
بەتەمەنترە س������ەمایەك بۆ مەرگی خۆی بكات، 
ئەمێك كە دوو س������اڵێك دەب������وو بەهۆی جەنگی 
براكوژییەوە، خۆشەویستە بێ سەرو شوێنەكەی 
شاربەدەربوو، چ لەدوورو چ لە نزیكەوە هیچ سۆراغ 
و هەواڵێك������ی نەبوو، هەواڵی ئەو كامەرانەی كە 
ماوەیەكی درێژ مۆمی حەزو عیشق و ئارەزووی 
لە ناخی ئەمدا دادەگیرس������اند، ل������ە نائومێدی 
ساتەوەختە داس������ەپاوەكانی گەمارۆی ئابووری 
مەملەكەتەكەیانەوە، ئومێدی ژێرتارای بووكێنی 
پێ بەخش������یبوو، كاتێك جەنگەكە هەڵگیرس������ا 
هەموو ئومێدی عاشقانەی خەجیج و كامەران كە 
هەردووكیان هاوتەمەن و هاو پۆل و هاوگەڕەكی 
یەكتر ب������وون، ب������ە ئومێدەكانی سەرتاس������ەری 
ئەویندارانی تری ش������ارو گوندەكانیش������ەوە هەر 
هەمووی بەس������ەر یەكتردا داڕمان، هەرگیز ئەو 
بەیانیی������ە باراناوییەی كە بایەكی تەزی دەهاتێ 
لەبیر نەچۆتەوە، كامەران هاتە لایی بۆ یەكەمین 
جارب������وو ل������ەدوای ڕاپەڕین������ە جەماوەرییەكەی 
نیش������تمانەوە، ڕدێن و سمێڵی خۆی پاك بتاشێت  
تا بەو ش������ێوە تاس و لووس������ەو بە ناس������نامەی 
س������اختەوە لە بازگەكانەوە بە سەلامەتی خۆی 
دەرباز ب������كات، لەدوای لەئامێزگرتنێكی توندی 
یەكتر كە بەس������ەر بلوزو قەمسەڵەی ئەستوورەوە 
لەش������ی یەكتری������ان گەرم ك������ردەوە، خەجیج پێی 
وت نابێ������ت لێم دوور بكەویت������ەوە، بێ تۆ ناژیم، 
كامەرانیش چپانی ب������ە گوێچكەی چەپیدا كە 
لەگەڵ هەناسەی گەرمی كامەراندا گوارەكەی 
گوێی خەجیج دەلەرزی و پێی وت گەردەتەوێ 
وەك مەڕی ناو مێگەلێك 
س������ەربڕین  ب������ۆ 
بمهێڵیت������ەوە!! 
ش������ە  با

ناڕۆم...
هەردووكی������ان 

چاو بە فرمێس������كەوەو لەبەر نمە نمی بارانەكەدا 
هەڵم ل������ە گۆنایان هەڵدەس������تاو ئیتر چیدی تا 
ڕۆژی ئ������ەم ئاهەنگەی بووكێنی خەجیج كە لە 
پێناوی ڕزگاركردنی خوشك و برا بێ باوكەكەیدا 
لەو برسێتییەی ساڵانی گەمارۆ كە ژیانی لێ 
تاڵ كردبوون، سەر بە هەوێ و لە پێناوی چوونە 
بازرگان  بە خاڵەس������ەعیدی  هەندەران ش������ووی 
ك������ردووەو بە گوێرەی حەزی ئەم زاوا پرچ ماش 
و برنجییە، رووخس������اری مردوو ئاسای خەجێیان 
لە سووراو سپیاوو پۆدرەوە سواغ دا، بە مەرجێك 
خاڵە س������ەعید ئاگاداری وردو درشتی پێوەندییە 
عاش������قانەكەی كام������ەران و خەجیجی������ش بووە، 
ئێس������تا لەو بڕوایەدایە بە پ������ارەو زێڕەوە دەیكاتە 
دیل������ی حەزەكانی و بەتامەزرۆیی لەناو جێگەی 
خەوتن������دا دەیگەوزێنێ������ت و كامەرانی پێ لەبیر 
دەبات������ەوەو خەمەكانی دەتارێن������ێ، ئەمەی لەبن 
باڵی خاڵە س������ەعیدایە دڵ و ڕۆحی خەجیجی 
ڕاستەقینە نییە، تەنیا جەستە ئاوریشمیەكەیەتی 
لە ناو جلێكی س������پی بووكێنی������دا پێچراوەتەوە، 
چەن������دە خەجیج لەم ئاهەنگ������ی مەرگی دڵەی 
خۆی پەس������ت و زگار بووە، هێندەش گلەیی لە 
كامەران������ی دڵدارییەتی كە نەیتوانیوە لە پێناوی 
عەش������قە رۆحیەكەی خۆیدا فیداكاریی بنوێنێت 
و پێ������ی وایە خۆ كام������ەران دەیتوانی لە فیكرو 
مەبدەئ������ی وازی بهێنایەو تەبریەی لە پارتەكەی 
بدایەو عەش������قەكەی ب������ە ش������ایانتر بزانییایە تا 
چارەنووسی دڵخوازەكەی بە پێچەوانەی ڕەنگی 
كراسی بووكێنیەكەیەوە ڕەش نەبوایە، خەجیجی 
فریش������تەیان بە هەلهەلەوە هەڵس������تان تا كێكی 
شیرینی بەكرێمی پێ ببڕن، بەسیمایەوە دیاربوو 
كە لە جەوه������ەرو كرۆكدا چ تاڵاوێك س������ەری 
زمانی گرتووەو چۆن عەش������قێكی بێ س������ۆراغ 
نامرادانە دڵش������كاوو پەرێشانی كردووە، ئاقیبەت 
ئەمەتا لە پاڵ مێردێك كە لەتەمەنی باوكیدایەو 
قاش������ێكی گەورەی كێكی ب������ۆ ڕاگرتووەو پێی 
دەڵێ������ت دەی ئۆخ������ەی، بەقوربانی ئ������ەو لێوە 
یاقووت������ەت ب������م دەی بخۆ دەم ق������وت، چەندین 
مانگ و س������اڵ بە ئومێدی ئ������ەو ڕۆژەوە بوو 
كە كامەران ش������یرینیەك بكا بە دەمییەوەو لێوی 
بە ماچان داپۆش������ێت، ئیتر بەم ش������ێوەیە خەجیج 
لەبەردەم س������ەعیدا زاری چووەتە كلیلەو هەر 
لە ئێستاوە لە نیگا قووڵەكانی ژێر برژانگە 
تێكچڕژاوەكانی دەترسێت، ئاخۆ دەبێت چ 
شەوانێكی قورس و گیانپروكێن لەگەڵ 
بباتەسەر،  قەڵەوەی سەعیدا  لەشە  ئەم 
بە دەهۆڵ كوتانەوە بەرەو دەرەوەی هۆڵ 

بەڕێیان كردن، عەش������امەت ب������ە دەوری یەكتردا 
هەڵدەقوت������ان و هەڵدەپەڕین، بێ ئەوەی ئاگادار 
بن ل������ەو ڕازە پەنهانەی دڵ������ی بوكەخان ئەگەر 
دەزانن چ بۆنس������ووتێكە ناخی، ڕەنگە سەمای 
مەرگ������ی لە هەم������ووان گەرەك بێ������ت، خەجیج 
لەگەڵ هەر نسكۆیەك كە بە هۆی پێڵاوە پاژنە 
بەرزەكانی������ەوە دەیدا، دوور كەوتنەوەو نس������كۆی 
ڕۆحیی عەش������قەكەی لەبەر دەرگای هۆڵەكەدا 
دەخستە پێش چاوانی خۆی، زاوای بەتەمەنیش 
بە ش������ەوق و زەوقەوە هەر دەست وپلە بەستەڵەك 
ئاس������اكانی خەجیجەی ڕادەكێش������او پەلەی بوو 
بیگەیەنێتە هۆتێل و پەردەی كچێنی بپشكنێت، 
تاڵاوەكەی  ئەمش������ەو  كامەران  دووركەوتنەوەی 
بەسوێتر و بە ئازارترە بۆ خەجیجە، نەهاتنەوەی 
حەقیقەتی عەش������قێكە لە وجودی قوربانییەكی 
سەر زەمین، تا پێش ئەم ئاهەنگەش كات بەسەر 
نەچ������وو بوو بۆ گەڕانەوە، بەڵام هەر ئەمش������ەو 
دیالۆگی نێوان براكانی نیشتمان شكست خواردو 
بووەو كاتی گەڕانەوەی عاش������قەكانیش بۆ لای 
دەبرێتە  دولبەرانیان دوا دەكەوێ������ت، خەجیجیش 
بەس������تەڵەكی مەنفای هەندەران، هەندەرانێ بێ 
رۆحی یارەكەی تابلۆیەكی ش������ێواوە لە چاوی 
دولبەردا، ئەمشەو سەعید هەر لێرە لە هۆتێلێكی 
چوار ئەس������تێرەییدا خوێن������ی كچێنی لە خەجیج 
دەوێت، ئەوجا دەیباتە وڵاتی بەفر، بۆیەش������ە لە 
وڵاتی بەفرا كچی نەخواستووە چونكە كچانی 
ئەوێ ش������ەوی بوكێنییان بە بێ خوێنڕش������تنە، 
هەر س������اتێ بیانەوێ كامەرانەكانی دڵداریان لە 
یانەیەكی سەمای ش������ادیدا حازرن و، هیچ مام 
س������ەعیدێكیش ناتوانێت لە ناو بەفرا، بە تارای 
بوكێنییەوەو بە پەیامی خوێنڕش������تنی كچێكی 
مناڵ������كاری پاكیزەوە چارەنووس������ی عاش������قێك 
ت������ا ئەبەد بە خۆیەوە زەوت ب������كات. رەنگە هەر 
ئەمش������ەو كامەرانیش لە سەنگەرێكدا گەرخوێن 
بە سنگیش������یەوە نەبێت، بە بیستنی ئەم هەواڵی 

زەماوەندە خوێن بە دڵیدا داچۆڕێت. 

كچانی وڵاتی بەفرو زەماوەندی خەجیجە 
)كارەكتەری ئەم بەسەرهاتە هەموویان لە ژیاندا ماون(

كێ بەرپرسە لەزیادبوونی ڕێژەی       تەڵاق لەكوردستاندا؟

بوونەوەی  جیا
ن  ا ر س������ە و ها

ڕۆژ  لەكوردستان 
ڕێژەكە  ڕۆژ  لەدوای 

لەزیادبوون������ە بەپێ������ی ئەو 
ئام������ارەی دادگای هەولێر كە 

لەساڵی 2011 لەماوەی 9 مانگ 
تاكو 2011/9/1(  ل������ە)2011/1/1  واتا 

لەهەر چ������وار پارێزگاكانی كوردس������تان ڕێژەی 
جیابوونەوە بەم ش������ێوەیە بووە، لەش������اری هەولێر )1458( 

س������لێمانی)536( دهۆك )491( كەرك������وك / گەرمیان )383(. 
هەروەها بەش������ێكی زۆریش كە نەنووسراوە، ئەم ئامارە ئەمەمان بۆ ڕوون 

دەكاتەوە كە ڕۆژ بەدوای ڕۆژ ڕێ������ژەی تەڵاق لەزیاد بووندایەو دەتوانین 
بڵێین ڕێژەی پرۆس������ەی هاوسەرگیریش ڕوو لەكەمبووندایە، سەبارەت بەم 

بابەتە ڕابۆچوونی چەند كەسێنكی شارەزامان بۆوەرگرت .
مامۆس������تا یوسف عوسمان پسپۆری دەروونزانی دەربارەی ئەو هۆكارانەی 
كە دەبنە هۆی جیابوونەوە لەنێوان هاوس������ەران وتی : مادام گریبەس������تێك 
بۆدروستكردنی پرۆسەی هاوس������ەرگیری هەیە، ئاساییە كە جیابوونەوەش 
هەبێت لەبەر ئەوەی ئەگەر ئەو ژن و پیاوە نەتوانن پێكەوە بەردەوامبن، ئەوا 
تەڵاق دروس������ت دەبێت، بێگومان دوو جۆرە تەڵاقمان هەیە تەڵاقی س������ادەو 
س������اكار تەڵاقی ئاڵۆز، تەڵاقی سادە و ساكار ئەو جۆرە تەڵاقەیە كەمنداڵ 
لەنێوانیاندا نییە ئەوكات������ەی كەئەو ژن و پیاوە بەیەكەوە ناگونجێن دەگەنە 
ئەو قەناعەتەی كە هەڵبژاردنی هاوس������ەریان لەسەر بنەمایەكی هەڵە بووە 
یان لەژێر فش������اری كەسوكاردا ئەم پرۆس������ەیەیان پێكهیناوە، ئیتر بڕیاری 
لێكجیابوونەوە دەدەن، لەم كاتەدا چانس������ی دروستكردنەوەی ژیانی نوێیان 
ئاسانترە هەردووكیان دەتوانن بچنە نێو پرۆسەیەكی تازەوە، بەڵام تەڵاقی 
ئالۆز یان تەڵاقی ڕەش ئەم جۆرە تەڵاقەیان لەكاتێكدایە كەمنداڵ هەبێت، 
كێشەو گرفتی زۆرە لەبەر ئەوەی كە منداڵەكە زیان بەركەووتوی یەكەمە 
و ژنەك������ە زیان بەركەوتووی دووەم دەبێ������ت، پیاوەكە زیان بەركەوتووی 
سێیەم دەبێت. لەبەر ئەوەی منداڵەكە دەدرێتە دایكەكە ئیتر ئافرەتەكە 
چانس������ی ش������ووكردنەوەی كەمتر دەبێت، چونكە ئ������ەو منداڵە دەبێتە 
ڕێگرێك بۆئافرەتەكە بۆئەوەی ش������وو بكاتەوە، هەمیش������ە ئەو منداڵە 

وەك ڕێگرێ������ك دەبێت بۆ ئەو دایكە لەهەمووژیانیدا، بەڵام پیاوەكە بەئارەزووی خۆی 
دەتوانێت پرۆس������ەی هاوسەرگیری دروس������ت بكاتەوە، لێرەشدا دەتوانین بڵێین دایكەو 
منداڵەكە گەورەترین زیانیان بەردەكەوێت، زۆر جار بەهۆی تەڵاقەوە منداڵەكە زایەع 
دەبێ������ت لەبەر ئ������ەوەی كەس نایگرێتە خۆی، نە دایكەكە نە باوكەكە«. مامۆس������تا 
یوس������ف وتیشی »هەندێك لەزانایانی دەروونی دەڵێن تەكنۆلۆژیا هۆكاری سەرەكییە 
بۆ زیادبوونی تەڵاق، بێجگە لەو دراما دۆبلاژكراوانەی كە تەلەڤزیۆنەكان بڵاوی 
دەكەن������ەوە كاریگەری زۆری هەیە بۆ زیادبوونی تەڵاق، بێگومان هۆكاری 
تریش هەیە ب������ۆ زیادبوونی تەڵاق وەك ئەنتەرنێت و فەیس������بووك مۆبایل 
هەموو ئامرازەكان������ی تری تەكنۆلۆژیا كە ئەمانە هەمووی كاریگەری 
زۆری������ان هەیە بۆ زیادبوون������ی تەڵاق و هەڵوەش������اندنەوەی خێزانەكان، 
زۆرجار پیاوێك لەبەر ئەوەی كە ژمارەیەكی نادیار بۆژنەكەی هاتووە 
ژنەك������ەی تەڵاقداوە، لەبەر ئ������ەوە تەكنەلۆژی������ا گەورەترین پاڵنەری 
زیادبوون������ی تەڵاقە لەكۆمەڵگەی ئێمەدا، بێگومان هەندێكجار بەهۆی 
تەدەخولی كەس������و كارەوە تەڵاق دروس������ت دەبێ������ت و دەبێتە فاكتەرێكی 
زیادبوونی تەڵاق«. دواتر هەر سەبارەت بەهۆكارەكانی كە دەبنەهۆی 
جیابوونەوەی هاوس������ەران وتی »نەبوونی ماڵی جیا لەزۆر باردا كچان 
پێش چوونە ژیانی هاوس������ەرییەوە مەرجی پێشوەخت دادەنێن بۆ بوونی 
ماڵی جیا لەس������ەر كوڕان، بەڵام بەهۆی بێتوانایی گەنجانی وڵاتی ئێمە 
لەلایەنی ئابوورییەوە زۆرجار ئەم كێشانە بەجیابوونەوە دەگەن. بۆیە ئەركی حكومەتە 
كە ش������وێنی نیش������تەجێبوون بۆ خێزانە تازە پێكهاتووەكان بكات و بەنرخێكی گونجاو 
بەكرێ بدرێتە گەنجان. بوونی فاكتەری داوێن پیسی بێگومان ئەم حاڵەتە لەهەرێمی 
كوردستان بۆتە دیاردەیەكی مەترسیدار و هەڕەشەیەكی ڕاستەقینە لەسەر ژیانی 
خێزانی بەش������ێكی بەرچاو لەخێزانەكان یان بەهۆی ئاشكرا نەبوونییەوە یاخود 
بەهۆی ناچاری لایەنێكی ژیانە هاوسەرییەكە بەتایبەتی )ئافرەتان( چاوی 

خۆیانی لێدادەخەن .
 پێویستە ڕێگە لەهاوس������ەرگیری هەڵەو هاوسەرگیری لێك تێنەگەیشت و 

بگرین
كوردستان زرار توێژەری كۆمەڵایەتی و چالاكوان لەبواری كاری ڕێكخراوەكان 
لەش������اری هەولێر دەڵێت »بێگومان تەڵاق لەهەموو كۆمەڵگەیكدا هەیە، بەڵام 
ئەوەی گرنگە كەئێمە هەوڵبدەین ڕێگە لەهاوس������ەرگریی هەڵەو هاوسەرگیری لێك 
تێنەگەیش������تن بگرین، بەهیچ شێویەك ڕێگە بەهاوس������ەرگیری نادروست نەدەین و 
هەوڵبدەین زەواجێكی مەدەنی بونیاد بنێین كەلەسەر لێك تێگەیشتن و بڕوا بەخۆبوون 
دروس������ت بووبێت،كە بەشێكی چارەس������ەركردنی گرفتەكانی تەڵاق لەدەست كچان و 
كوڕان خۆیاندایە كەپێویس������تە لەمەسەلەی هاوسەرگیری زۆر وردبین بن و هەمیشە 
بتوانن بڕیار لەس������ەر خاڵەكان بدەن و كاتێك كچ و كوڕێك لەقۆناغی خۆشەویستیدان 
هەوڵبدەن لەیەكتری تێبگەن و ڕووی ڕاس������تەقینەی خۆیان بەیكتری پیش������ان بدەن 
و بەهیچ ش������ێوەیەك درۆ لەگەڵ یەكتردا نەكەن، پێموای������ە بەپێچەوانەی ئەوەی كە 
كۆمەڵگ������ە بڕیار دەدات كە زوو زەواج بكرێ������ت زەواج لەكاتێكدا بكرێت كە هەردوولا 
لەیەكت������ری تێبگەن. دەبێت ڕێكخراوەكان بەرنامە ب������ۆ ئاییندەی ئافرەتان دابنێن بۆ 
دەستنیش������انكردنی ئاییندەیان، تائیس������تا ڕێكخراوەكان زیات������ر گرنگی بەمافەكانی 
ئافرەت دەدەن، بەڵام پیویس������تە لەمەودوا بیر لەبنەماكانی خێزان بكەنەوە و هەوڵبدەن 
كوڕان كچان وش������یاربكەنەوە سەبارەت بەوەی چۆن ژن و مێردی سەركەوتوو دروست 

بكەین، تەركیز لەسەر پەروەردەكردنی منداڵان و خێزانی بەختەوەربكەن.  
بەپێی ئەو ئامارەی دادگاری ش������اری هەولێر كە لەشاری دهۆك لە ماوەی ئەو نۆ 
مانگ������ەدا بریتی بووە لە491 حاڵەتی جیابوونەوە، لەم بارەیەوە بەیار بیاڤی توێژەری 
كۆمەڵایەتی لەدهۆك دەڵێ: لەهەموو وڵاتان پایتەختەكانیان بزاوتێكی كۆمەڵایەتی 
زۆر و بەردەوامیان تێدا بەدی دەكرێت، هەروەها ئازادی تاك لەپایتەخت زیاتر بوونی 
هەیە، ئەمە س������ەرەڕای پتەوتربوونی پێگەی ئازادی و مافی مرۆڤ كە لەپایتەخت 
زیات������ر گرنگی پێدەدرێت ئەمەش لەبەر بوون������ی ژمارەیەكی زیاتری ڕێكخراوەكانی 

كۆمەڵگەی مەدەنی و ناحكومییەكان )NGO( و میدیاكان بەهەموو شێوەكانییەوە، 
ئەمانەی باس������م كردن هەموو س������ەنگ و پێگەیەكی زیاتر ب������ە پایتەخت دەدەن، لەم 
نێوەندەدا ئافرەتیش زیاتر هەست بەبوونی ئازادی و مافەكانی خۆی دەكات و بەپێی 
تێگەیش������تنی خۆی هەست بەجۆرێك لەیەكس������انی دەكات بەرامبەر بەپیاو، هەروەها 
ئافرەت لەش������ارەكان بەڕاددەیەكی زۆر خاوەن بڕوانامەن ئەمەش دەبێتە هۆی ئەوەی 
كە ببێتە خاوەن سەرچاویەكی ئابووری سەربەخۆ ئەمەش هەستێكی وای لا دروست 

دەكات كە خۆی لەپیاو بەكەمتر دانەنێت 
 باری ئابووری كاریگەری زۆری هەیە لەسەر زیادبوونی ڕێژەی تەڵاق

 دكت������ۆر كاوە قەرەداغی پرۆفیس������ۆری یاریدەر لەب������واری ئابووری لەزانكۆی 
س������لێمانی پێیوایە ه������ۆكارە ئابووریی������ەكان كاریگەری زۆریان لەس������ەر زیادبوونی 

ڕێژەی تەڵاق دروس������ت كردووە، دەڵێت »چونكە زۆر لەگەنجەكانی ئێمە لەقۆناغی 
دیاریكراودا هاوس������ەرگیری دەكەن، بەوردی بیر لەوەناكەنەوە كەچۆن بتوانن مامەڵە 
لەگ������ەڵ ژیانی خۆیاندا بكەن، بەڵام كەدەكەونە نێو واقیعی پرۆس������ەكەوە تووش������ی 
زۆر گرفت������ی ئابووری دەب������ن، لەبەر ئەوەی ڕۆژ ل������ەدوای ڕۆژ بەهای پارە بەرەو 
دابەزین دەچێت و لەبەر هەڵئاوس������انی ئابووری و بەه������ۆی زۆربوونی تەكنۆلۆژیاو 
ئامێرەكانی س������ەردەمەوە پێداویستیی مرۆڤ، ژیان بەرەو گرانی دەڕوات. )د. كاوە( 
ئەوەش������دەخاتەڕوو كەئەوەی بەشێكی زۆر لەو گەنجانە بەر لەوەی بچنە نێو پرۆسەی 
ژنهێنان دەتوانن لەماڵی باوكیاندا لەیەك ژووردا ژیان بەرنە سەر، بەڵام كاتێك كێشە 
لەنێوان ژنەكەو كەس������وكاری كوڕەكە دروست دەبێت، گرفتە كۆمەڵایەتیەكان لەنێوان 
ماڵەكاندا پەرەدەس������ێنن و لەئەنجامدا كێش������ەكانی نێو خێزان زۆر دەبێت، لەم كاتەدا 
دەبێتە ه������ۆی جودابوونەوە، ئەمەش بەهۆی نەبوونی باری ئابوورییەكی گونجاوەوە، 
یان زۆرج������ار بەهۆی گرانی و هەژارییەوە كوڕەكە لەجیات������ی دەرفەتێكی كاركردن 
چەند دەرفەتێكی كاری بۆ دێتە پێش و دەیكات، بەیانیان لەكۆمپانیایەك ئێوارانیش 

كاری تەكس������ی دەكات، كچەكەش بەهەمان شێوە چەندین كار دەكات، لەم كاتەدا 
هەردووكی������ان لەجیاتی ئەوەی بتوانن ژیانێكی خۆش دروس������ت بكەن هەس������ت 

بەماندووبونێكی زۆر دەكەن لەڕووی دەروونی و جەستەییەوە . 
 هەروەها پارێزەر ئاراس عەلی پارێزەر لەبواری یاسای باری كەسێتی سەبارەت 
بەهۆكارەكان������ی زیادبوونی تەڵاق دەڵێت: )بێگومان ڕێژەی تەڵاق لەش������اری 
هەولێر بەش������ێوەیەكی زۆر ترسناك بەرز دەبێتەوە، ئەم بەرزبوونەوەیەش لەم چەند 

ساڵەی دواییدا بەشێوەیەكی زۆر ترسناك پەرەی سەندووە، بێگومان هۆكارەكان زۆرن، 
بەڵام گرنگترینیان دەگەڕێتەوە بۆ دەرچوونی یاس������ای فرەژنی كە زۆرترین گرفتی 
دروس������ت كرد، ڕێژەیەكی زۆر لەپیاوان بۆئەوەی ژنی دووەم بهێنن ژنی یەكەم تەڵاق 
دەدەن، بێگومان زیادبوونی داوێن پیس������یش هاندەرێكی س������ەرەكییە بۆ بەرزبوونەوەی 
ڕێژەكە، ئەگەر تەماش������ا بكەین زۆرترین ئەو كەیسانەی تەڵاق لەپارێزگای هەولێر 
لەسەر داوای ژنەكان بوون بەشێوازی تەفریق بوون واتا زۆربەی هەرە زۆری تەڵاقەكان 
لەسەر داوای ژنەكانە كەمتر پیاوەكان تەڵاقیان دەدەن، ئەمەش بۆئەوە دەگەڕێتەوە كە 
كەمتر پیاوەكان ژن تەڵاق دەدەن زیاتر ژنەكان داوای تەڵاق دەكەن، لەبەر ئەوە ژنەكان 
ناتوانن هیچ س������وودێك لەمارەیی ببینن، چونك������ە لەكاتی تەڵاقدا پیاوەكە ژنەكەی 

ناچار دەكات كە واز لەهەموو مافەكانی بهێنێت(. 
بۆكەمكردنەوەی ڕێژەی تەڵاق،پێویستە یاسایی فرەژنی هەمواربكرێت

د. بەش������یر خلیل حەداد مامۆس������تای ئایینی و وتەبێژ لەمزگەوتی جەلیل خەیات 
پێیوایە یاس������ای فرەژنی هۆكارێك بوو بۆ زیادبوونی ڕێ������ژەی تەڵاق، ئەو بڕگەیە 
ك������ە ڕەزامەندی ژنی یەكەم وەربگرێ������ت خاڵێكی لاوازە دەڵێ������ت »من یەكێك بووم 
لەوكەسانەی كە لەس������ەرەتاوە ڕەخنەم لەم یاسایە گرت و وتم ئەگەر پیاوێك بیەوێت 
ژن بهێنێت، ئەوا هەر دەیهێنێت بەڵكو یاساش ناتونێت ڕێگەی لێبگرێت وەك دەبینین 
ئەم������ڕۆ زۆر پی������او ژنی یەكەم ت������ەڵاق دەدات و ژنی دووەم دەهێنێت، ئیمە ئێس������تا 
لەهەوڵی ئەوەداین كەئەم یاسایە بگەڕێنینەوە بۆ پەرلەمان بەمەرجێك بتوانین زۆرینە 

بەدەست بهێنین بۆ هەمواركردنەوەی. 
  بەڵام زۆری گرفتەكان پێوەندییان بەمۆبایلەوە هەیە«. 

كێ بەرپرسە لەزیادبوونی ڕێژەی       تەڵاق لەكوردستاندا؟
وەك ڕێگرێ������ك دەبێت بۆ ئەو دایكە لەهەمووژیانیدا، بەڵام پیاوەكە بەئارەزووی خۆی 
دەتوانێت پرۆس������ەی هاوسەرگیری دروس������ت بكاتەوە، لێرەشدا دەتوانین بڵێین دایكەو 
منداڵەكە گەورەترین زیانیان بەردەكەوێت، زۆر جار بەهۆی تەڵاقەوە منداڵەكە زایەع 
دەبێ������ت لەبەر ئ������ەوەی كەس نایگرێتە خۆی، نە دایكەكە نە باوكەكە«. مامۆس������تا 
یوس������ف وتیشی »هەندێك لەزانایانی دەروونی دەڵێن تەكنۆلۆژیا هۆكاری سەرەكییە 
بۆ زیادبوونی تەڵاق، بێجگە لەو دراما دۆبلاژكراوانەی كە تەلەڤزیۆنەكان بڵاوی 
دەكەن������ەوە كاریگەری زۆری هەیە بۆ زیادبوونی تەڵاق، بێگومان هۆكاری 
تریش هەیە ب������ۆ زیادبوونی تەڵاق وەك ئەنتەرنێت و فەیس������بووك مۆبایل 
هەموو ئامرازەكان������ی تری تەكنۆلۆژیا كە ئەمانە هەمووی كاریگەری 
زۆری������ان هەیە بۆ زیادبوون������ی تەڵاق و هەڵوەش������اندنەوەی خێزانەكان، 
زۆرجار پیاوێك لەبەر ئەوەی كە ژمارەیەكی نادیار بۆژنەكەی هاتووە 
ژنەك������ەی تەڵاقداوە، لەبەر ئ������ەوە تەكنەلۆژی������ا گەورەترین پاڵنەری 
زیادبوون������ی تەڵاقە لەكۆمەڵگەی ئێمەدا، بێگومان هەندێكجار بەهۆی 
تەدەخولی كەس������و كارەوە تەڵاق دروس������ت دەبێ������ت و دەبێتە فاكتەرێكی 
زیادبوونی تەڵاق«. دواتر هەر سەبارەت بەهۆكارەكانی كە دەبنەهۆی 
جیابوونەوەی هاوس������ەران وتی »نەبوونی ماڵی جیا لەزۆر باردا كچان 
پێش چوونە ژیانی هاوس������ەرییەوە مەرجی پێشوەخت دادەنێن بۆ بوونی 
ماڵی جیا لەس������ەر كوڕان، بەڵام بەهۆی بێتوانایی گەنجانی وڵاتی ئێمە 
لەلایەنی ئابوورییەوە زۆرجار ئەم كێشانە بەجیابوونەوە دەگەن. بۆیە ئەركی حكومەتە 
كە ش������وێنی نیش������تەجێبوون بۆ خێزانە تازە پێكهاتووەكان بكات و بەنرخێكی گونجاو 
بەكرێ بدرێتە گەنجان. بوونی فاكتەری داوێن پیسی بێگومان ئەم حاڵەتە لەهەرێمی 
كوردستان بۆتە دیاردەیەكی مەترسیدار و هەڕەشەیەكی ڕاستەقینە لەسەر ژیانی 
خێزانی بەش������ێكی بەرچاو لەخێزانەكان یان بەهۆی ئاشكرا نەبوونییەوە یاخود 
بەهۆی ناچاری لایەنێكی ژیانە هاوسەرییەكە بەتایبەتی )ئافرەتان( چاوی 

خۆیانی لێدادەخەن .
 پێویستە ڕێگە لەهاوس������ەرگیری هەڵەو هاوسەرگیری لێك تێنەگەیشت و 

بگرین
كوردستان زرار توێژەری كۆمەڵایەتی و چالاكوان لەبواری كاری ڕێكخراوەكان 
لەش������اری هەولێر دەڵێت »بێگومان تەڵاق لەهەموو كۆمەڵگەیكدا هەیە، بەڵام 
ئەوەی گرنگە كەئێمە هەوڵبدەین ڕێگە لەهاوس������ەرگریی هەڵەو هاوسەرگیری لێك 
تێنەگەیش������تن بگرین، بەهیچ شێویەك ڕێگە بەهاوس������ەرگیری نادروست نەدەین و 
هەوڵبدەین زەواجێكی مەدەنی بونیاد بنێین كەلەسەر لێك تێگەیشتن و بڕوا بەخۆبوون 
دروس������ت بووبێت،كە بەشێكی چارەس������ەركردنی گرفتەكانی تەڵاق لەدەست كچان و 
كوڕان خۆیاندایە كەپێویس������تە لەمەسەلەی هاوسەرگیری زۆر وردبین بن و هەمیشە 
بتوانن بڕیار لەس������ەر خاڵەكان بدەن و كاتێك كچ و كوڕێك لەقۆناغی خۆشەویستیدان 
هەوڵبدەن لەیەكتری تێبگەن و ڕووی ڕاس������تەقینەی خۆیان بەیكتری پیش������ان بدەن 
و بەهیچ ش������ێوەیەك درۆ لەگەڵ یەكتردا نەكەن، پێموای������ە بەپێچەوانەی ئەوەی كە 
كۆمەڵگ������ە بڕیار دەدات كە زوو زەواج بكرێ������ت زەواج لەكاتێكدا بكرێت كە هەردوولا 
لەیەكت������ری تێبگەن. دەبێت ڕێكخراوەكان بەرنامە ب������ۆ ئاییندەی ئافرەتان دابنێن بۆ 
دەستنیش������انكردنی ئاییندەیان، تائیس������تا ڕێكخراوەكان زیات������ر گرنگی بەمافەكانی 
ئافرەت دەدەن، بەڵام پیویس������تە لەمەودوا بیر لەبنەماكانی خێزان بكەنەوە و هەوڵبدەن 
كوڕان كچان وش������یاربكەنەوە سەبارەت بەوەی چۆن ژن و مێردی سەركەوتوو دروست 

بكەین، تەركیز لەسەر پەروەردەكردنی منداڵان و خێزانی بەختەوەربكەن.  
بەپێی ئەو ئامارەی دادگاری ش������اری هەولێر كە لەشاری دهۆك لە ماوەی ئەو نۆ 
مانگ������ەدا بریتی بووە لە491 حاڵەتی جیابوونەوە، لەم بارەیەوە بەیار بیاڤی توێژەری 
كۆمەڵایەتی لەدهۆك دەڵێ: لەهەموو وڵاتان پایتەختەكانیان بزاوتێكی كۆمەڵایەتی 
زۆر و بەردەوامیان تێدا بەدی دەكرێت، هەروەها ئازادی تاك لەپایتەخت زیاتر بوونی 
هەیە، ئەمە س������ەرەڕای پتەوتربوونی پێگەی ئازادی و مافی مرۆڤ كە لەپایتەخت 
زیات������ر گرنگی پێدەدرێت ئەمەش لەبەر بوون������ی ژمارەیەكی زیاتری ڕێكخراوەكانی 

كۆمەڵگەی مەدەنی و ناحكومییەكان )NGO( و میدیاكان بەهەموو شێوەكانییەوە، 
ئەمانەی باس������م كردن هەموو س������ەنگ و پێگەیەكی زیاتر ب������ە پایتەخت دەدەن، لەم 
نێوەندەدا ئافرەتیش زیاتر هەست بەبوونی ئازادی و مافەكانی خۆی دەكات و بەپێی 
تێگەیش������تنی خۆی هەست بەجۆرێك لەیەكس������انی دەكات بەرامبەر بەپیاو، هەروەها 
ئافرەت لەش������ارەكان بەڕاددەیەكی زۆر خاوەن بڕوانامەن ئەمەش دەبێتە هۆی ئەوەی 
كە ببێتە خاوەن سەرچاویەكی ئابووری سەربەخۆ ئەمەش هەستێكی وای لا دروست 

دەكات كە خۆی لەپیاو بەكەمتر دانەنێت 
 باری ئابووری كاریگەری زۆری هەیە لەسەر زیادبوونی ڕێژەی تەڵاق

 دكت������ۆر كاوە قەرەداغی پرۆفیس������ۆری یاریدەر لەب������واری ئابووری لەزانكۆی 
س������لێمانی پێیوایە ه������ۆكارە ئابووریی������ەكان كاریگەری زۆریان لەس������ەر زیادبوونی 

ڕێژەی تەڵاق دروس������ت كردووە، دەڵێت »چونكە زۆر لەگەنجەكانی ئێمە لەقۆناغی 
دیاریكراودا هاوس������ەرگیری دەكەن، بەوردی بیر لەوەناكەنەوە كەچۆن بتوانن مامەڵە 
لەگ������ەڵ ژیانی خۆیاندا بكەن، بەڵام كەدەكەونە نێو واقیعی پرۆس������ەكەوە تووش������ی 
زۆر گرفت������ی ئابووری دەب������ن، لەبەر ئەوەی ڕۆژ ل������ەدوای ڕۆژ بەهای پارە بەرەو 
دابەزین دەچێت و لەبەر هەڵئاوس������انی ئابووری و بەه������ۆی زۆربوونی تەكنۆلۆژیاو 
ئامێرەكانی س������ەردەمەوە پێداویستیی مرۆڤ، ژیان بەرەو گرانی دەڕوات. )د. كاوە( 
ئەوەش������دەخاتەڕوو كەئەوەی بەشێكی زۆر لەو گەنجانە بەر لەوەی بچنە نێو پرۆسەی 
ژنهێنان دەتوانن لەماڵی باوكیاندا لەیەك ژووردا ژیان بەرنە سەر، بەڵام كاتێك كێشە 
لەنێوان ژنەكەو كەس������وكاری كوڕەكە دروست دەبێت، گرفتە كۆمەڵایەتیەكان لەنێوان 
ماڵەكاندا پەرەدەس������ێنن و لەئەنجامدا كێش������ەكانی نێو خێزان زۆر دەبێت، لەم كاتەدا 
دەبێتە ه������ۆی جودابوونەوە، ئەمەش بەهۆی نەبوونی باری ئابوورییەكی گونجاوەوە، 
یان زۆرج������ار بەهۆی گرانی و هەژارییەوە كوڕەكە لەجیات������ی دەرفەتێكی كاركردن 
چەند دەرفەتێكی كاری بۆ دێتە پێش و دەیكات، بەیانیان لەكۆمپانیایەك ئێوارانیش 

كاری تەكس������ی دەكات، كچەكەش بەهەمان شێوە چەندین كار دەكات، لەم كاتەدا 
هەردووكی������ان لەجیاتی ئەوەی بتوانن ژیانێكی خۆش دروس������ت بكەن هەس������ت 

بەماندووبونێكی زۆر دەكەن لەڕووی دەروونی و جەستەییەوە . 
 هەروەها پارێزەر ئاراس عەلی پارێزەر لەبواری یاسای باری كەسێتی سەبارەت 
بەهۆكارەكان������ی زیادبوونی تەڵاق دەڵێت: )بێگومان ڕێژەی تەڵاق لەش������اری 
هەولێر بەش������ێوەیەكی زۆر ترسناك بەرز دەبێتەوە، ئەم بەرزبوونەوەیەش لەم چەند 

ساڵەی دواییدا بەشێوەیەكی زۆر ترسناك پەرەی سەندووە، بێگومان هۆكارەكان زۆرن، 
بەڵام گرنگترینیان دەگەڕێتەوە بۆ دەرچوونی یاس������ای فرەژنی كە زۆرترین گرفتی 
دروس������ت كرد، ڕێژەیەكی زۆر لەپیاوان بۆئەوەی ژنی دووەم بهێنن ژنی یەكەم تەڵاق 
دەدەن، بێگومان زیادبوونی داوێن پیس������یش هاندەرێكی س������ەرەكییە بۆ بەرزبوونەوەی 
ڕێژەكە، ئەگەر تەماش������ا بكەین زۆرترین ئەو كەیسانەی تەڵاق لەپارێزگای هەولێر 
لەسەر داوای ژنەكان بوون بەشێوازی تەفریق بوون واتا زۆربەی هەرە زۆری تەڵاقەكان 
لەسەر داوای ژنەكانە كەمتر پیاوەكان تەڵاقیان دەدەن، ئەمەش بۆئەوە دەگەڕێتەوە كە 
كەمتر پیاوەكان ژن تەڵاق دەدەن زیاتر ژنەكان داوای تەڵاق دەكەن، لەبەر ئەوە ژنەكان 
ناتوانن هیچ س������وودێك لەمارەیی ببینن، چونك������ە لەكاتی تەڵاقدا پیاوەكە ژنەكەی 

ناچار دەكات كە واز لەهەموو مافەكانی بهێنێت(. 
بۆكەمكردنەوەی ڕێژەی تەڵاق،پێویستە یاسایی فرەژنی هەمواربكرێت

د. بەش������یر خلیل حەداد مامۆس������تای ئایینی و وتەبێژ لەمزگەوتی جەلیل خەیات 
پێیوایە یاس������ای فرەژنی هۆكارێك بوو بۆ زیادبوونی ڕێ������ژەی تەڵاق، ئەو بڕگەیە 
ك������ە ڕەزامەندی ژنی یەكەم وەربگرێ������ت خاڵێكی لاوازە دەڵێ������ت »من یەكێك بووم 
لەوكەسانەی كە لەس������ەرەتاوە ڕەخنەم لەم یاسایە گرت و وتم ئەگەر پیاوێك بیەوێت 
ژن بهێنێت، ئەوا هەر دەیهێنێت بەڵكو یاساش ناتونێت ڕێگەی لێبگرێت وەك دەبینین 
ئەم������ڕۆ زۆر پی������او ژنی یەكەم ت������ەڵاق دەدات و ژنی دووەم دەهێنێت، ئیمە ئێس������تا 
لەهەوڵی ئەوەداین كەئەم یاسایە بگەڕێنینەوە بۆ پەرلەمان بەمەرجێك بتوانین زۆرینە 

بەدەست بهێنین بۆ هەمواركردنەوەی. 
  بەڵام زۆری گرفتەكان پێوەندییان بەمۆبایلەوە هەیە«. 

بۆ  چارەس������ەركردن 
نەمانی تەڵاق

لەبارەی  عوس������مان  یوس������ف 
تەڵاق  كەمكردنەوەی  بۆ  چارەس������ەركردن 
وت������ی »بێگومان كۆمەڵێ������ك خاڵ هەیە 
پێویس������تە ه������ەوڵ بدرێت وەك چارەس������ەر 

بەكاربهێنرێت لەوانە 
• وشیاركردنەوەی تاكەكان .

•  دەستنیشانكردنی تەمەنی هاوسەرگیری.
•  هۆشیاری هاوسەرگیری كەچۆن كەسێك هەڵدەبژێریت، 
واتا دەبێت تاك بزانێت ئەو كەسەی بەرامبەری لەسەر چ 

بنەمایەك هەڵدەبژێرێت. 
•  هەوڵبدرێت كەسی س������ێیەم دەست نەخاتە نێو ژیانی 
هاوس������ەرگیریەوە، واتا كەس������وكار بیر لەوەبكەنەوە چۆن 
هاوس������ەرەكان بەیەك دەگەین و لێكی������ان نزیك بكەنەوە 
نەك ببنەهۆی تێكدانی هاوس������ەرەكان و دروستكردنی 

ناكۆكی لەنێوانیان. 
•  ئەو خەڵكانەی كەپرۆس������ەی هاوسەرگیری دەكەن 
دەبێت بیر لەوە بكەنەوە چۆن لەگەڵ یەكتردا دەتوانن 
بژین و لەچەمكی پێكەوەژی������ان بگەن هەرگیز بیر 
لەجیابوون������ەوە ناكەنەوە، لەبەر ئ������ەوەی پێكەوژیان 

پیرۆزی خۆی هەیە«. 

خوێن������ەری بەڕێز ب������ا پێكەوە س������ەرنجێك لە ڕاز 
و گازندە ی������ەی تەنیا س������ێ حاڵەت������دا بكەین كە 
فاكتەری سێكس������یی هۆكارێكی ڕاستەوخۆ بووە 

لەهەڵوەشاندنەوەی خێزانەكانیاندا:
1- مێردەك������ەم زۆر خۆپەرس������ت ب������وو لە كاتی 
جووتبووندا، هیچ پێشەكییەكی نەبوو، ڕاستەوخۆ 
سێكس������ی خۆی دەكرد و هیچ گوێی بە حەز و 
خواس������تی من نەدەدا، هەر كەتەواو دەبوو یەكسەر 
دەكش������ایە دواوە، ئیتر من تەواو ببوومایە یان نا. 
دایك������م نەخۆش كەوت و لەنەخۆش������خانە مایەوە، 
نەخۆشییەكەی قورس بوو، بەهۆی ئەوەی مێردەكەم 
میانەی باش نەبوو لەگەڵ دایكمدا، نەیدەهێشت 
بچم بۆ س������ەردانی دایكم لە نەخۆشخانە، دایكم 
بەمە زۆر نائارام بوو، منیش ئەم هەلەم قۆستەوە 
بۆ ئەوەی ڕزگارم بێت لەو ژیانە هاوس������ەرییەی 
لێنەدەبین������ی، داوای  هیچ چێژێكی سێكس������یم 
جیابوونەوەم لێكرد لەدادگا داوام پێش������كەش كرد، 
دەس������تم لەهەموو مافێكی خۆم هەڵگرت تەنیا بۆ 

ئەوەی ڕزگارم بێت.
2- من هەستدەكەم توانایەكی سێكسیی نائاساییم 
هەی������ە، مێردەكەم پێچەوانەی من بوو، ئەو بەپانزە 
ڕۆژ جارێك دەیتوانی بێتە لام و لەگەڵمدا بخەوێت، 
ناچار من ش������ەوە نا ش������ەوێك بەدەست خۆم تەواو 

دەكرد، هەستم 

دەكرد م������ن هەمیش������ە لەژێر ئەش������كەنجەیەكی 
جەس������تەیی و دەروونیدا دەژیم، بۆیە كۆتاییم بەو 

ژیانە هاوسەرییە هێناو جیابوومەوە.
3- مێردەك������ەم زۆر ك������ەم تەرخەم بوو لەس������ێكس 
كردندا، هی������چ بایەخێكی ئەوتۆی بە من نەدەدا، 
هەستم دەكرد لەجیهانێكی تایبەتی خۆیدا دەژی، 
خەتی ئینتەرنێتی ڕاكێش������ا بۆ ماڵەوە، ئەوەندەی 
بە ئینتەرنێتەوە س������ەرقاڵ ب������وو چارەكێكی ئەوە 
ڕووی لەم������ن نەدەكرد وەك ئ������ەوەی لەو جیهانە 
ئەلەكترۆنییە چێژ زیات������ر وەربگرێت تاوەكو من، 
بۆیە بڕیارم������دا كۆتایی بەو ژیانە بهێنم، كەوتمە 
شەڕ پێفرۆش������تنی، هەر ڕۆژە كێشەیەكم لەگەڵدا 
دروس������تدەكرد ت������ا دواجار ژیان������ی خێزانیمان بوو 

بەدۆزەخ و جیابووینەوە.
●  ●  ●

ئەمە مش������تێكە لەخەروارێك������ی زۆر و زەوەندی 
ژانكۆكانی بەش������ێكی زۆر لەئافرەتانی كورد ئەم 
س������ێ حاڵەتە لەو ئافرەتانە ب������وون كە بۆیان لواوە 
یاخ������ود جورئەت������ی ئەوەیان هەبووە ك������ە كۆتایی 
بەژانك������ۆ سێكس������ییەكانیان بهێن������ن ئەگەرچی 
بەجۆرێكی تر باجی ئەم هەڵوێس������تانەیان دەدەنەوە 
لەكۆمەڵگەی ئێمەدا. بەڵام ئاخۆ چەند نموونەی 

ئاوەه������ا 

لەكۆمەڵگ������ەی ئێم������ەدا هەبن لەنێ������و ئافرەتانی 
هاوس������ەرداردا كە تەنانەت لەژێر لێویشەوە لەگەڵ 
خودی خۆش������یاندا باس������ی ناك������ەن لەبەرخاتری 
منداڵ یان بێكەس������ی یان بێ چارەنووس������ی یان 
لەترس������ی توندوتیژی ئەو ڕەوش������ە تاڵە پەسەند 
دەكەن؟. لەڕۆژگارێك������ی وەك ئەمڕۆدا دیاردەی 
بەرچاو  دیاردەیەك������ی  بۆتە  هاوس������ەری  ناپاكی 
ئامادەیی  لەمەش������دا  لەكۆمەڵگەكەماندا دووبارە 
فاكتەری سێكس������ی ڕۆڵێكی بەرچاو دەگێڕێت، 
بەداخەوە بەشێك لەو ئافرەتانەی لەو ڕەوشە نالەبارە 
سێكسییەدا زیندەگی دەكەن لەگەڵ هاوسەرەكانیاندا 
و لەبەر یەكێك یان زیاتر لەو فاكتەرانەی ئاماژەیان 
پێدرا جیانابنەوە لە هاوسەرەكانیان لەڕووی یاسایی 
و كۆمەڵایەتییەوە ئەوا جۆرێكی تر لەجیابوونەوە 
هەڵدەبژێرن كەجیابوونەوەی ڕۆحییە، واتە لەڕووی 
كۆمەڵایەتی و ئابوری و یاس������اییەوە گرێبەستە 
هاوس������ەرییەكە هەردەمێنێت و لەژێر یەك ساباتی 
خێزانیدا وەك دوو جەستە دەژین بەڵام بێ بەشداری 
پێكردنی ڕۆح، ئا لەم س������اتە وەختەوە زەمینە بۆ 
ناپاكی هاوسەریی دەڕەخسێت و ڕۆح و جەستەی 
ئافرەتەكە عەوداڵی ڕۆح و جەستەیەكی تر دەبێت 

ل������ەدەرەوەی ژیانی هاوس������ەریی و پێداویس������تییە 
سێكس������ییەكانی پێ پڕ دەكاتەوە. كەواتە دەتوانین 
ئ������ەم جۆرە ژیانە خێزانییانەش هەر بەهەڵوەش������اوە 
هەژم������ار بكەین ب������ەڵام هێندە هەی������ە لەڕووی 

یاساییەوە بەهەڵنەوەشاوە لەقەڵەم دەدرێن.
ئەگەر پێچەوانەی ئەم حاڵەتانەش وەربگرین كاتێك 
ئافرەت وەك پێویست وەڵامدانەوەی سێكسی نییە 
بۆ هاوس������ەرەكەی جا لەبەر ناهۆشیاری بێت یان 
لەبەر هەر گرفتێكی دەروونی یان جەستەیی، وەك 
ئەوەی بەهۆی خەتەنەكردنەوە تووش������ی ساردی 
سێكسی هاتبێت، بەهەمان شێوە پیاوان دووچاری 
وەڕس������ی و بێ������زاری دەبن لەم جۆرە هاوس������ەرانە 
ك������ە هەندێكی������ان لەژێر بیان������وو و هۆهێنانەوەی 
جۆراوجۆردا ژنەكانیان ت������ەڵاق دەدەن یاخود پەنا 
بۆ فرەژن������ی دەبەن یاخود دەس������ت دەدەنە ناپاكی 

هاوسەریی.
كەواتە دەتوانین بڵێین سێكس وەك خۆی گرنگی 
خ������ۆی پێنادرێت لەناو خێزان������ی كوردیدا و لەناو 
بەش������ێكی زۆر لەخێزانەكان������دا وەك حاڵەتێك������ی 
سەرپێیی و پەراوێزخراو لێی دەڕوانرێت، لەكاتێكدا 
ئامادەگییەكی  تاكێك������دا  هەموو  لەبیركردنەوەی 
بەهێ������زی هەیە چونك������ە بەیەكێ������ك لەبەهێزترین 
پاڵنەرەكانی م������رۆڤ دادەنرێت، بێگومان مرۆڤی 
كوردیش وەك هەموو مرۆڤێكی تر هەڵگری 
پاڵنەرەیە وەلێ كەمی هۆشیاری  ئەم 
لەم ب������وارەدا كارێك������ی ئەوتۆی 
كورد  تاك������ی  كە  ك������ردووە 

نەیتوانیوە 

تەوزیفی وزە سێكس������ییەكانی ب������كات بەجۆرێك 
ئاس������وودەیی و ئارام������ی و دڵنیای������ی دەروونی و 
كۆمەڵایەتی بۆ دەس������تەبەر بكات لەچوارچێوەی 
خێزاندا بەپێچەوان������ەوە لەهەندێ باردا بۆتە هۆی 
دوور كەوتن������ەوەی ڕۆحەكان و هەڵوەش������اندنەوەی 

خێزانەكان.
لەم سۆنگەیەوە جێی خۆیەتی كە بیر لەئامادەكردنی 
لاوانمان بكەینەوە پێش چوونە ژیانی هاوس������ەری 
تاك������و هیچ نەبێ������ت ئ������ەوەی ل������ە قوتابخانە و 
پرۆگرامەكان������ی خوێندن������دا چنگ������ی ناكەوێت 
سەبارەت بەس������ایكۆلۆژیای ڕەگەزی بەرامبەر و 
ئەو بۆش������اییە گەورەیەی لەبواری پەروەردەكردنی 
سێكسیدا هەیە، ئەوەی لەمیدیاكاندا قسە و باسی 
لێوە ناكرێت، بتوانرێت لەشێوەی خولی هۆشیاری 
ئامادەكاریدا پێیان بگات، تاكو چیتر ئەو بیرۆكە 
و زانیاریی������ە هەڵان������ەی لە ك������ۆڵان و لەدەمی 
كەس������انی نەش������ارەزاوە پێیان دەگات یان نەریتە 
لەبینە  كۆمەڵایەتییانەی وەك مۆتەكە دەس������تی 
قاق������ای گەنجانمان ناوە نەبنە كۆت و پێوەندێكی 
وەها ك������ە تاكەكانی كۆمەڵگەكەمان وەك دیلێكی 
ناهۆشیار مامەڵە بكەن لەگەڵ هاوسەرەكانیاندا و 
ئەو هەموو قەیرانە كۆمەڵایەتی و دەروونییانەش 
ڕوو لەكەم������ی بكەن نەك بەتەواوی باڵ بەس������ەر 

كۆمەڵگەكەماندا بكێشن.
شایانی ئاماژە بۆ كردنە، كە حاڵەتەكانی لاوازی 
سێكس������یی لای پیاوان و ساردی سێكسیی لای 
ئافرەت������ان، چ ل������ەڕووی 
چ  و  پزیش������كی 
ی  و و ڕ ل������ە

دەروونییەوە چارەس������ەری تایبەت بەخۆی هەیە، 
بۆیە هەموو بەدەنگەوە نەچوونێك بۆ چارەسەركردن 
و شاردنەوەی ئەم ژانكۆ سێكسییانە بە زیانێكی 
كۆمەڵایەتی و دەروونی دەشكێتەوە چ بۆ خودی 
هاوس������ەرەكە و چ بۆ كۆی ژیانە هاوسەرییەكە. 
بەداخەوە بەشێكی زۆر لەو هاوسەرانەی ئەمجۆرە 
كێشانەیان هەیە ئامادەن درێژە بەژانكۆكانیان بدەن 
و بەردەوام لە بارێك������ی دەروونی و كۆمەڵایەتی 
دژواردا بژی������ن بەڵام بەهۆی ب������ە عەیب زانینی 
دانپی������ادان بەبوون������ی ئەم كێش������انە، س������ەردانی 
پزیش������كی تایبەت و پزیشكە دەروونییەكان ناكەن، 
ئەوەندەی پەیوەس������تە بەپیاوانەوە، ئەم مەس������ەلەیە 
وەه������ا تەماش������ای دەكرێت كە لە ش������كۆمەندی 
پیاو كەمدەكات������ەوە، بەڵام لەڕاس������تیدا بەمجۆرە 
نییه، چونك������ە درێژەپێدانی ئەم حاڵەتە بەجۆرێك 
لە پێش������ێلكردنی ماف������ی بەرامبەریش دادەنرێت، 
وە هەن������دێ بیروڕای تر هەیە ك������ە بەجۆرێك لە 

توندوتیژی هەژمار دەكرێت.
بۆیە لەجێی ئەوەی بوونی كێش������ە سێكسییەكان 
لەناو خێزاندا ملی ڕێگەی دادگا بە هاوس������ەران 
بگرێتەبەر، دروس������ت وایە س������ەردانی پزیش������كی 
پسپۆر بكەن و چارەس������ەری گونجاو وەربگرن بۆ 
تێپەڕاندنی ئەم حاڵەتان������ە، لەهەندێ باردا مەرج 
نییە بوونی گرفتی سێكسیی بگەڕێتەوە بۆ بوونی 
كێش������ەیەكی جەس������تەیی یان هۆرمۆنی، چونكە 
كێشە و نەخۆش������ییە دەروونییەكانیش فاكتەرێكن 
لە دروستبوونی كێشە سێكسییەكاندا، وە هەندێ 
جار حاڵەتەكان لەئاستێكدایە كە تەنیا بەڕێنمایی 

دەروونی لەلایەن دەروونناسەوە چارەسەر دەكرێت.
كەوات������ە ئەرك������ی دام������ودەزگا پەروەردەییەكان و 
ڕێكخراوەكانی كۆمەڵگەی مەدەنی و میدیاكانە، 
كە هۆشیاری دروس������ت و لەچوارچێوەی ئادابی 
گشتی كۆمەڵگەدا، كار لەسەر هۆشیاركردنەوەی 

تاكەكانی كۆمەڵگەدا بكەن لەمبوارەدا.

خوێن������ەری بەڕێز ب������ا پێكەوە س������ەرنجێك لە ڕاز 
و گازندە ی������ەی تەنیا س������ێ حاڵەت������دا بكەین كە 
فاكتەری سێكس������یی هۆكارێكی ڕاستەوخۆ بووە 

لەهەڵوەشاندنەوەی خێزانەكانیاندا:
1- مێردەك������ەم زۆر خۆپەرس������ت ب������وو لە كاتی 
جووتبووندا، هیچ پێشەكییەكی نەبوو، ڕاستەوخۆ 
سێكس������ی خۆی دەكرد و هیچ گوێی بە حەز و 
خواس������تی من نەدەدا، هەر كەتەواو دەبوو یەكسەر 
دەكش������ایە دواوە، ئیتر من تەواو ببوومایە یان نا. 
دایك������م نەخۆش كەوت و لەنەخۆش������خانە مایەوە، 
نەخۆشییەكەی قورس بوو، بەهۆی ئەوەی مێردەكەم 
میانەی باش نەبوو لەگەڵ دایكمدا، نەیدەهێشت 
بچم بۆ س������ەردانی دایكم لە نەخۆشخانە، دایكم 
بەمە زۆر نائارام بوو، منیش ئەم هەلەم قۆستەوە 
بۆ ئەوەی ڕزگارم بێت لەو ژیانە هاوس������ەرییەی 
لێنەدەبین������ی، داوای  هیچ چێژێكی سێكس������یم 
جیابوونەوەم لێكرد لەدادگا داوام پێش������كەش كرد، 
دەس������تم لەهەموو مافێكی خۆم هەڵگرت تەنیا بۆ 

ئەوەی ڕزگارم بێت.
2- من هەستدەكەم توانایەكی سێكسیی نائاساییم 
هەی������ە، مێردەكەم پێچەوانەی من بوو، ئەو بەپانزە 
ڕۆژ جارێك دەیتوانی بێتە لام و لەگەڵمدا بخەوێت، 
ناچار من ش������ەوە نا ش������ەوێك بەدەست خۆم تەواو 

دەكرد، هەستم 

دەكرد م������ن هەمیش������ە لەژێر ئەش������كەنجەیەكی 
جەس������تەیی و دەروونیدا دەژیم، بۆیە كۆتاییم بەو 

ژیانە هاوسەرییە هێناو جیابوومەوە.
3- مێردەك������ەم زۆر ك������ەم تەرخەم بوو لەس������ێكس 
كردندا، هی������چ بایەخێكی ئەوتۆی بە من نەدەدا، 
هەستم دەكرد لەجیهانێكی تایبەتی خۆیدا دەژی، 
خەتی ئینتەرنێتی ڕاكێش������ا بۆ ماڵەوە، ئەوەندەی 
بە ئینتەرنێتەوە س������ەرقاڵ ب������وو چارەكێكی ئەوە 
ڕووی لەم������ن نەدەكرد وەك ئ������ەوەی لەو جیهانە 
ئەلەكترۆنییە چێژ زیات������ر وەربگرێت تاوەكو من، 
بۆیە بڕیارم������دا كۆتایی بەو ژیانە بهێنم، كەوتمە 
شەڕ پێفرۆش������تنی، هەر ڕۆژە كێشەیەكم لەگەڵدا 
دروس������تدەكرد ت������ا دواجار ژیان������ی خێزانیمان بوو 

بەدۆزەخ و جیابووینەوە.
●  ●  ●

ئەمە مش������تێكە لەخەروارێك������ی زۆر و زەوەندی 
ژانكۆكانی بەش������ێكی زۆر لەئافرەتانی كورد ئەم 
س������ێ حاڵەتە لەو ئافرەتانە ب������وون كە بۆیان لواوە 
یاخ������ود جورئەت������ی ئەوەیان هەبووە ك������ە كۆتایی 
بەژانك������ۆ سێكس������ییەكانیان بهێن������ن ئەگەرچی 
بەجۆرێكی تر باجی ئەم هەڵوێس������تانەیان دەدەنەوە 
لەكۆمەڵگەی ئێمەدا. بەڵام ئاخۆ چەند نموونەی 

ئاوەه������ا 

لەكۆمەڵگ������ەی ئێم������ەدا هەبن لەنێ������و ئافرەتانی 
هاوس������ەرداردا كە تەنانەت لەژێر لێویشەوە لەگەڵ 
خودی خۆش������یاندا باس������ی ناك������ەن لەبەرخاتری 
منداڵ یان بێكەس������ی یان بێ چارەنووس������ی یان 
لەترس������ی توندوتیژی ئەو ڕەوش������ە تاڵە پەسەند 
دەكەن؟. لەڕۆژگارێك������ی وەك ئەمڕۆدا دیاردەی 
بەرچاو  دیاردەیەك������ی  بۆتە  هاوس������ەری  ناپاكی 
ئامادەیی  لەمەش������دا  لەكۆمەڵگەكەماندا دووبارە 
فاكتەری سێكس������ی ڕۆڵێكی بەرچاو دەگێڕێت، 
بەداخەوە بەشێك لەو ئافرەتانەی لەو ڕەوشە نالەبارە 
سێكسییەدا زیندەگی دەكەن لەگەڵ هاوسەرەكانیاندا 
و لەبەر یەكێك یان زیاتر لەو فاكتەرانەی ئاماژەیان 
پێدرا جیانابنەوە لە هاوسەرەكانیان لەڕووی یاسایی 
و كۆمەڵایەتییەوە ئەوا جۆرێكی تر لەجیابوونەوە 
هەڵدەبژێرن كەجیابوونەوەی ڕۆحییە، واتە لەڕووی 
كۆمەڵایەتی و ئابوری و یاس������اییەوە گرێبەستە 
هاوس������ەرییەكە هەردەمێنێت و لەژێر یەك ساباتی 
خێزانیدا وەك دوو جەستە دەژین بەڵام بێ بەشداری 
پێكردنی ڕۆح، ئا لەم س������اتە وەختەوە زەمینە بۆ 
ناپاكی هاوسەریی دەڕەخسێت و ڕۆح و جەستەی 
ئافرەتەكە عەوداڵی ڕۆح و جەستەیەكی تر دەبێت 

ل������ەدەرەوەی ژیانی هاوس������ەریی و پێداویس������تییە 
سێكس������ییەكانی پێ پڕ دەكاتەوە. كەواتە دەتوانین 
ئ������ەم جۆرە ژیانە خێزانییانەش هەر بەهەڵوەش������اوە 
هەژم������ار بكەین ب������ەڵام هێندە هەی������ە لەڕووی 

یاساییەوە بەهەڵنەوەشاوە لەقەڵەم دەدرێن.
ئەگەر پێچەوانەی ئەم حاڵەتانەش وەربگرین كاتێك 
ئافرەت وەك پێویست وەڵامدانەوەی سێكسی نییە 
بۆ هاوس������ەرەكەی جا لەبەر ناهۆشیاری بێت یان 
لەبەر هەر گرفتێكی دەروونی یان جەستەیی، وەك 
ئەوەی بەهۆی خەتەنەكردنەوە تووش������ی ساردی 
سێكسی هاتبێت، بەهەمان شێوە پیاوان دووچاری 
وەڕس������ی و بێ������زاری دەبن لەم جۆرە هاوس������ەرانە 
ك������ە هەندێكی������ان لەژێر بیان������وو و هۆهێنانەوەی 
جۆراوجۆردا ژنەكانیان ت������ەڵاق دەدەن یاخود پەنا 
بۆ فرەژن������ی دەبەن یاخود دەس������ت دەدەنە ناپاكی 

هاوسەریی.
كەواتە دەتوانین بڵێین سێكس وەك خۆی گرنگی 
خ������ۆی پێنادرێت لەناو خێزان������ی كوردیدا و لەناو 
بەش������ێكی زۆر لەخێزانەكان������دا وەك حاڵەتێك������ی 
سەرپێیی و پەراوێزخراو لێی دەڕوانرێت، لەكاتێكدا 
ئامادەگییەكی  تاكێك������دا  هەموو  لەبیركردنەوەی 
بەهێ������زی هەیە چونك������ە بەیەكێ������ك لەبەهێزترین 
پاڵنەرەكانی م������رۆڤ دادەنرێت، بێگومان مرۆڤی 
كوردیش وەك هەموو مرۆڤێكی تر هەڵگری 
پاڵنەرەیە وەلێ كەمی هۆشیاری  ئەم 
لەم ب������وارەدا كارێك������ی ئەوتۆی 
كورد  تاك������ی  كە  ك������ردووە 

نەیتوانیوە 

تەوزیفی وزە سێكس������ییەكانی ب������كات بەجۆرێك 
ئاس������وودەیی و ئارام������ی و دڵنیای������ی دەروونی و 
كۆمەڵایەتی بۆ دەس������تەبەر بكات لەچوارچێوەی 
خێزاندا بەپێچەوان������ەوە لەهەندێ باردا بۆتە هۆی 
دوور كەوتن������ەوەی ڕۆحەكان و هەڵوەش������اندنەوەی 

خێزانەكان.
لەم سۆنگەیەوە جێی خۆیەتی كە بیر لەئامادەكردنی 
لاوانمان بكەینەوە پێش چوونە ژیانی هاوس������ەری 
تاك������و هیچ نەبێ������ت ئ������ەوەی ل������ە قوتابخانە و 
پرۆگرامەكان������ی خوێندن������دا چنگ������ی ناكەوێت 
سەبارەت بەس������ایكۆلۆژیای ڕەگەزی بەرامبەر و 
ئەو بۆش������اییە گەورەیەی لەبواری پەروەردەكردنی 
سێكسیدا هەیە، ئەوەی لەمیدیاكاندا قسە و باسی 
لێوە ناكرێت، بتوانرێت لەشێوەی خولی هۆشیاری 
ئامادەكاریدا پێیان بگات، تاكو چیتر ئەو بیرۆكە 
و زانیاریی������ە هەڵان������ەی لە ك������ۆڵان و لەدەمی 
كەس������انی نەش������ارەزاوە پێیان دەگات یان نەریتە 
لەبینە  كۆمەڵایەتییانەی وەك مۆتەكە دەس������تی 
قاق������ای گەنجانمان ناوە نەبنە كۆت و پێوەندێكی 
وەها ك������ە تاكەكانی كۆمەڵگەكەمان وەك دیلێكی 
ناهۆشیار مامەڵە بكەن لەگەڵ هاوسەرەكانیاندا و 
ئەو هەموو قەیرانە كۆمەڵایەتی و دەروونییانەش 
ڕوو لەكەم������ی بكەن نەك بەتەواوی باڵ بەس������ەر 

كۆمەڵگەكەماندا بكێشن.
شایانی ئاماژە بۆ كردنە، كە حاڵەتەكانی لاوازی 
سێكس������یی لای پیاوان و ساردی سێكسیی لای 
ئافرەت������ان، چ ل������ەڕووی 
چ  و  پزیش������كی 
ی  و و ڕ ل������ە

دەروونییەوە چارەس������ەری تایبەت بەخۆی هەیە، 
بۆیە هەموو بەدەنگەوە نەچوونێك بۆ چارەسەركردن 
و شاردنەوەی ئەم ژانكۆ سێكسییانە بە زیانێكی 
كۆمەڵایەتی و دەروونی دەشكێتەوە چ بۆ خودی 
هاوس������ەرەكە و چ بۆ كۆی ژیانە هاوسەرییەكە. 
بەداخەوە بەشێكی زۆر لەو هاوسەرانەی ئەمجۆرە 
كێشانەیان هەیە ئامادەن درێژە بەژانكۆكانیان بدەن 
و بەردەوام لە بارێك������ی دەروونی و كۆمەڵایەتی 
دژواردا بژی������ن بەڵام بەهۆی ب������ە عەیب زانینی 
دانپی������ادان بەبوون������ی ئەم كێش������انە، س������ەردانی 
پزیش������كی تایبەت و پزیشكە دەروونییەكان ناكەن، 
ئەوەندەی پەیوەس������تە بەپیاوانەوە، ئەم مەس������ەلەیە 
وەه������ا تەماش������ای دەكرێت كە لە ش������كۆمەندی 
پیاو كەمدەكات������ەوە، بەڵام لەڕاس������تیدا بەمجۆرە 
نییه، چونك������ە درێژەپێدانی ئەم حاڵەتە بەجۆرێك 
لە پێش������ێلكردنی ماف������ی بەرامبەریش دادەنرێت، 
وە هەن������دێ بیروڕای تر هەیە ك������ە بەجۆرێك لە 

توندوتیژی هەژمار دەكرێت.
بۆیە لەجێی ئەوەی بوونی كێش������ە سێكسییەكان 
لەناو خێزاندا ملی ڕێگەی دادگا بە هاوس������ەران 
بگرێتەبەر، دروس������ت وایە س������ەردانی پزیش������كی 
پسپۆر بكەن و چارەس������ەری گونجاو وەربگرن بۆ 
تێپەڕاندنی ئەم حاڵەتان������ە، لەهەندێ باردا مەرج 
نییە بوونی گرفتی سێكسیی بگەڕێتەوە بۆ بوونی 
كێش������ەیەكی جەس������تەیی یان هۆرمۆنی، چونكە 
كێشە و نەخۆش������ییە دەروونییەكانیش فاكتەرێكن 
لە دروستبوونی كێشە سێكسییەكاندا، وە هەندێ 
جار حاڵەتەكان لەئاستێكدایە كە تەنیا بەڕێنمایی 

دەروونی لەلایەن دەروونناسەوە چارەسەر دەكرێت.
كەوات������ە ئەرك������ی دام������ودەزگا پەروەردەییەكان و 
ڕێكخراوەكانی كۆمەڵگەی مەدەنی و میدیاكانە، 
كە هۆشیاری دروس������ت و لەچوارچێوەی ئادابی 
گشتی كۆمەڵگەدا، كار لەسەر هۆشیاركردنەوەی 

تاكەكانی كۆمەڵگەدا بكەن لەمبوارەدا.


